
"O’zneftgazinformatika" АЖ акциядорлар умумий йиғилишининг 2014 й. 27 июндаги қарори билан тасдиқланди
Кейинчалик қонун ҳужжатларига мувофиқ қабул қилинган ўзгартиш ва қўшимчалар билан намунавий низомга мувофиқ (Ўзбекистон Республикаси Вазирлар Маҳкамасининг 2013 й. 19 апрелдаги 189-сонли қарорига 1-Илова)

 «O’ZNEFTGAZINFORMATIKA» АКЦИЯДОРЛИК ЖАМИЯТИНИНГ 
ИЖРО ЭТУВИ ОРГАНИ ТЎҒРИСИДА 

НИЗОМ
(янги таҳрир)

1. Умумий қоидалар
1.1. Мазкур Низом “O’zneftgazinformatika” АЖ (кейинги ўринларда – Жамият) Ижро этувчи органининг мақомини белгилайди ва ишини тартибга солади, шунингдек, ижро этувчи органининг ташкил этилиш, тайинланиш тартиблари ҳамда ҳуқуқ ва мажбуриятларини белгилайди. Ижро этувчи орган деганда, Жамият Бошқаруви тушунилади.

1.2. Низом Ўзбекистон Республикасининг “Акциядорлик жамиятлари ва акциядорлар ҳуқуқларини ҳимоя қилиш тўғрисида”ги Қонуни ва «O’zneftgazinformatika» акциядорлик жамиятининг Уставига мувофиқ ишлаб чиқилди.

1.3. Агар, Акциядорлар умумий йиғилиши томонидан тайинланиб, Бошқарув таркибига кирган шахснинг ваколати муддатдан олдин тўхтатилса, Жамият акциядорларининг навбатдаги йиғилишига қадар, унинг вазифасини Кузатув кенгаши қарори билан тайинланган шахс вақтинча бажариб туришига йўл қўйилади.
II. Акциядорлик жамияти 

Бошқарувининг ташкил қилиниш 

тартиби
2.1. Жамият Бошқарувини ташкил этиш ва унинг ваколатларини муддатидан илгари бекор қилиш Кузатув кенгашининг таклифига асосан қабул қилинган акциядорлар умумий йиғилишининг қарорига мувофиқ амалга оширилади.
2.2. Жамият Бошқаруви 5 кишидан иборат. Бошқарувнинг сон таркиби, бир ишчи томонидан максимал даражада бажарилиши мумкин бўлган бошқариш билан боғлиқ вазифалар, бошқарув аппаратини қисқартириш, ишлаб чиқаришни бошқаришда бир хил бўғимларни ва бу билан боғлиқ бўлган ҳаражатлардан келиб чиққан ҳолда, Жамият Устави билан белгиланади.
2.3. Бошқарув Раиси акциядорлар умумий йиғилиши томонидан сайланади (тайинланади). Ушбу масаланинг ечими Акциядорлар умумий йиғилиши қарори билан Кузатув кенгашига топширилиши мумкин.
Жамият Бошқарувининг аъзолари (унинг Раисидан ташқари) Жамиятнинг Кузатув кенгаши томонидан сайланади (тайинланади), Кузатув кенгаши томонидан мазкур масалани акциядорлар умумий йиғилишига киритилган ҳолатлар бундан мустасно. 
2.4. Раис ва Бошқарувнинг ҳар бир аъзоси билан мувофиқ лавозимда вазифаларни бажариш тўғрисида муддатли меҳнат шартномаси тузилади. Ҳар йили Бошқарув Раиси билан бир йиллик меҳнат шартномаси тузилиб, Кузатув кенгашида ҳар йили шартнома давом эттирилиши ёки тўхтатилиши тўғрисида қарор қабул қилинади. Жамият томонидан шартномага Кузатув кенгашининг раиси ёки, Кузатув кенгаши томонидан ваколат берилган шахс имзо қўяди. Акциядорлар умумий йиғилиши ёки Кузатув кенгашининг қарори билан ижро органининг раҳбари ва аъзолари танлов йўли билан тайинланиши мумкин.

2.5. Кузатув кенгаши акциядорлик жамияти ижро этувчи органининг сон таркиби ва тегишли равишда Жамият Устави Акциядорларнинг умумий йигилиши томонидан белгиланадиган тартибда қабул қилинган маъмурий-хўжалик харажатлари сметалари асосида ва доирасида белгилашга ҳақли.

2.6. Бошқарув аъзолигига номзодлар кўриб чиқилганда ва тасдиқланганда қарор Умумий йиғилишда иштирок этувчи овоз берувчи акцияларнинг эгалари - акциядорларнинг оддий кўпчилик овози билан қабул қилинади.

2.7. Акциядорлик жамияти Бошқарув аъзолигига номзодларни кўриб чиқиш ва тасдиқлаш Акциядорлар умумий йиғилиши ёки Кузатув кенгаш томонидан шахсий тартибда амалга оширилади. Бошқарув аъзолигига номзод жамиятга ўзи жиноий жавобгарликка тортилганлиги фактлари тўғрисида маълум қилиши шарт.
Кузатув кенгаши ва/ёки Умумий йиғилишга Бошқарув таркибига у ёки бу номзодни тавсия этар экан Кузатув кенгаш раиси контракт тузиш шартлари, бошқарув фаолияти учун мукофотлаш миқдори ва номзоднинг шахсий аризаси билан тасдиқланган контракт тузишга номзоднинг розилиги тўгрисида ахборот беради.
2.8. Акциядорлик жамиятининг Бошқарув аъзолигига номзодлар ўзларининг номзодлари кўриб чиқилаётганда акциядорларнинг умумий йиғилиши ва/ёки Кузатув кенгаш мажлисида қатнашишлари мумкин.
2.9. Имзоланаётган шартномада Бошқарув Раиси томонидан унинг Жамият фаолиятининг самарадорлигини ошириш бўйича мажбуриятлари ва унинг Акциядорлар умумий йиғилиши ва Кузатув кенгаши олдидаги Жамиятнинг йиллик бизнес-режаси бажарилиши бўйича ҳисоботларининг давомийлиги кўзда тутилиши лозим.

Жамият бошқарув Раиси ва аъзоларининг меҳнатига ҳақ тўлаш ва мукофотлари миқдори Жамият самарадорлигига боғлиқ бўлиб, шартномада белгиланиши лозим.

2.10. Жамият Бошқарувининг раиси Акциядорларнинг навбатдаги умумий йиғилишигача бўлган муддатга вакант лавозими бўйича ваколатларни вақтинча бажариш учун бирор мутахассисни чақиришга ҳақли.

2.11. Жамият Устави, ҳамда меҳнат шартномаси шартларини бузган Бошқарув Раиси ва аъзолари эгаллаб турган лавозимидан четлатилиши ва у билан тузилган шартнома шу онда тугатилиши мумкин. Бошқарув аъзосини Бошқарувдан чиқариш ва у билан тузилган шартноманинг бекор қилиниши тўғрисидаги қарор Акциядорларнинг умумий йиғилиши томонидан кўпчилик овоз билан қабул қилинади. 
2.12. Кузатув кенгаши Бошқарув Раиси ва аъзоларининг ҳаракатлари ёки ҳаракатсизлиги сабабли, жамият Устави қўпол бузилганида ёки жамиятга зарар етказилганида, улар билан тузилган шартномани муддатдан аввал бекор қилиши мумкин.
2.13. Акциядорлар умумий йиғилиши томонидан тайинланадиган Жамият Бошқарувининг ваколатлари муддатидан олдин тўхтатилган тақдирда, унинг вазифалари Жамият Кузатув кенгашининг қарори билан белгиланадиган шахс томонидан жамият акциядорларининг навбатдаги Умумий йиғилишигача бўлган даврда вақтинча бажарилишига йўл қўйилади.
2.14. Кузатув кенгаши Бошқарув ваколатларининг муддатидан илгари тугатилиши тўғрисида қарор қабул қилганда у бошқарув раисининг ваколатларини вақтинча бажарувчи шахсни тайинлаш тўғрисида қарор қабул қилиб, Ижро органи тўғрисидаги масалани ҳал қилиш учун навбатдан ташқари мажлисни чақиради.
III. Акциядорлик жамияти Бошқарувининг ваколати ва таркиби
3.1. Жамият Бошқарув ваколати доирасига жамиятнинг жорий фаолиятига оид барча бошқарув масалалари киради, акциядорлар умумий йиғилиши ёки Кузатув кенгаши ваколатига киритилган масалалар бундан мустасно.

3.2. Жамият бошқарувининг Раиси ва аъзоларининг ҳуқуқ ва мажбуриятлари Ўзбекистон Республикасининг “Акциядорлик жамиятлари ва акциядорлар ҳуқуқларини ҳимоя қилиш тўғрисида”ги Қонуни ва уларнинг ҳар бири билан Жамият томонидан имзоланадиган шартномада белгиланади.
3.3. Акциядорлик жамияти Бошқарувига куйидагилар кириши мумкин:
· Бошқарув раисининг фаолият йўналишлари бўйича ўринбосарлари, бош ҳисобчи, бош мухандис ва бошқа бош мутахассислар;

· бошқарувчилар – асосий ишлаб чиқариш бўлинмаларининг раҳбарлари;

· Акциядорлик жамият фаолиятининг энг муҳим йўналишларини таъминловчи бошқа мутахассислар.

3.4. Бошқарув аъзолари лавозим йўриқномаси, улар билан тузилган шартнома шартлари, акциядорлар умумий йиғилиши, жамият Кузатув кенгаши, Бошқарув қарорлари ҳамда Бошқарув Раиси буйруқлари асосида фаолият юритадилар. 
3.5. Бошқарув Раиси мазкур Низомга мувофиқ жамият фаолиятидаги ўзгаришлар ёки бошқа вазиятларда, жамият Бошқаруви таркибига қўшимча номзодлар масаласида таклифлар киритиш ҳуқуқига эга.
IV. Акциядорлик жамият Бошқарувининг Раиси
4.1. Бошқарув раиси Кузатув кенгашининг таклифига кўра Акциядорлар умумий йиғилишининг қарори билан тайинланади. Акциядорлик жамияти номидан Кузатув кенгашининг раиси Бошқарув Раиси билан бир йил муддатга ёлланганлик ва ҳар йили уни узайтириш ёки бекор қилиш тўғрисида қарор қабул қилиш имконияти ўрнатилган меҳнат шартномасини имзолайди.

4.2. Боршқарув Раиси Акциядорлик жамиятининг фаолияти билан боғлиқ масалаларни мустақил ҳал қилади, Умумий йиғилиши, Кузатув кенгаши ёки Бошқарув томонидан коллегиал ҳал қилинадиган ваколатлар бундан мустасно. 

4.3. Жамият Бошқарув раиси Акциядорлар умумий йиғилиши ва Кузатув кенгашининг қарорларининг бажарилишини ташкиллаштиради.

4.4. Жамият Бошқарув раиси ишончномасиз Жамият номидан ҳаракат қилади, бошқа ташкилот ва органлар билан ўзаро алоқаларда жамиятнинг манфаатларини ифода этади, Жамият номидан битимлари тузади, Жамиятнинг филиали ёки ваколатхонасининг вакилини тайинлайди, штатларни тасдиқлайди, Жамиятнинг барча ишчилари учун бажарилиши шарт бўлган буйруқ ва фармойишлар чиқаради.

4.5. Бошқарув раисининг ҳуқуқлари:

· Акциядорлик жамиятининг уставида белгиланган доираларда мулк ва пул маблағини тасарруф қилиш;
· шартнома ва битимлар, шу жумладан, меҳнат шартномаларини тузиш;

· ишончномалар бериш;

· банкларда ҳисоб рақами ва бошқа ҳисоб рақамларни очиш;

· унинг қўл остидаги барча ишчилар учун бажарилиши шарт бўлган буйруқ ва фармойишлар чиқариш;
· ходимлар штатини тасдиқлаш, уни жамлаштириш.

4.6. Бошқарув раисининг мажбуриятлари:

· ўз ваколати доирасида Жамиятнинг самарали барқарор ишини таъминлаган ҳолда жорий фаолиятини бошқариш, Акциядорлар умумий йиғилиши, Кузатув кенгашининг ваколати доирасидаги ёки Бошқарув томонидан коллегиал тарзда ҳал қилинадиган масалалар бундан мустасно;

· Жамият акциядорлар умумий йиғилиши ва Кузатув кенгаши қарорларининг бажарилишини ташкиллаштириш;
· Жамиятнинг ишлаб чиқариш бирликлари, цехлари ва бошқа тузилмавий бўлинмалари орасида самарали ўзаро фаолиятни таъминлаш;
· Жамиятнинг шартномавий мажбуриятлари бажарилишини таъминлаш;
· ишлаб чиқариш ва ижтимоий соҳанинг ривожланиши учун зарур бўлган ҳажмда даромад олинишини таъминлаш;
· жамиятни ривожлантириш дастурлари ва бизнес-режаларни ишлаб чиқилишини бошқариш, уларнинг бажарилишини ташкил қилиш ва назоратга олиш;
· жамият фаолиятида қонунчилик талабларига риоя этилишини таъминлаш;
· жамиятда бухгалтерия ҳисоби ва ҳисоботларнинг керакли равишда олиб борилишини, ишончлилигини, тегишли органларга йиллик ҳамда бошқа молиявий ҳисоботларнинг ўз вақтида топширилишини, ҳамда акциядорлар, кредиторлар ва бошқа маълумот олувчиларга жамият фаолиятига оид маълумотларни ўз вақтида етказилишини таъминлаш. 
· Кузатув кенгаши, тафтиш комиссияси ёки Жамиятнинг ҳар йиллик текшириш ва йиллик молия ҳисоботини тасдиқлатиш учун таклиф қилинадиган аудиторлик ташкилотининг талабига кўра жамият молиявий-хўжалик фаолиятига оид ҳужжатларни тўсиқларсиз тақдим этиш;
· тегишли органларга давлат статистик ҳисоботларни тўлиқ ва ўз вақтида тақдим этилишини таъминлаш;
· Жамиятнинг тижорат сири ҳисобланган маълумот ва ахборотларнинг жамият ходимлари томонидан, уларнинг мажбуриятларига бундай ахборотни учинчи шахсларга тақдим этиш киритлмаса, дахлсиз сақланишини таъминлаш;
· хизмат ёки тижорат сири ҳисобланган маълумот ва ахборотларнинг жамият ходимлари томонидан дахлсиз сақланишини таъминлаш; 
· жамият Бошқаруви мажлисларини ўтказишни ташкиллаштириш, жамият номидан ҳужжатларга ва Бошқарув мажлислари баённомаларига имзо қўйиш;
· жамиятни малакали кадрлар билан таъминлаш билан боғлиқ чора-тадбирларни кўриш, жамият ходимларининг билимлари, малакаси, тажриба ва истеъдодларини энг самарали йўл билан ишга солишни таъминлаш;
· меҳнат ва технологик интизомга риоя этилишини назорат қилиш;
· жамият ходимларининг меҳнат муҳофазаси ва ижтимоий кафолатларига риоя этилишини таъминлаш;
· Бошқарув вакилларининг жамоат муҳокамаларида иштирок этишларини таъминлаш, Жамоат шартномалри ва битимлари тузилишида иш берувчи сифатида иштирок этиш, Жамоат шартномасида кўрсатилган мажбуриятларни бажариш;
· белгиланган муддатларда унинг ваколати доирасидаги масалалар бўйича акциядорлар умумий йиғилиши ва кузатув кенгашига ахборот бериш;
· акциядорларнинг амалдаги қонунчиликда кўзда тутилган маълумот олишдаги, акциядорлар умумий йиғилишида иштирок этиш борасидаги, дивидендларни ҳисобланиши ва тўланиши борасидаги барча ҳуқуқларига риоя этиш; 

· ички ҳужжатлар, амалдаги қонунчилик ва бошқа меъёрий ҳужжатларга риоя қилинишини таъминлаш.

4.7. Жамият Бошқарув Раиси ҳар чоракда Кузатув кенгашига йиллик бизнес-режанинг бажарилиши жараёни тўғрисида ҳисобот беради.
4.8. Жамият бошқарув раисининг вазифасини бошқа ташкилотларнинг бошқарув органларидаги лавозими билан бирга олиб боришга Жамият Кузатув кенгашининг розилиги билан йўл қўйилади.
4.9. Бошқарув раисининг аниқ ҳуқуқ ва мажбуриятлари у билан тузиладиган меҳнат шартномасида кўрсатиб ўтилади. 
V. Акциядорлик жамияти Бошқарувининг иш тартиби
5.1. Акциядорлик Жамияти Бошқарувнинг мажлислари зарурат туғилганида ўтказилади. Бошқарув томонидан Кузатув кенгаши ёки акциядорлар умумий йиғилишига олиб чиқиладиган масалалар, бундан аввал Бошқарув мажлисида муҳокама қилинади. Кузатув кенгаши ёки акциядорлар умумий йиғилишида Бошқарув нуқтаи назари Бошқарув Раиси ёки у томонидан вакил этиб тайинланган бошқарув аъзоси томонидан билдирилади ва ҳимоя этилади. 
5.2. Акциядорлик жамияти Бошқарув мажлислари уларда кўриладиган масалалардан келиб чиққан ҳолда бевосита Бошқарув Раиси ёки унинг ўринбосарларидан бири томонидан ўтказилади.

5.3. Акциядорлик жамияти Бошқарув котиби Акциядорлик жамияти Бошқарув мажлислари баённомаларининг юритилишини ташкиллаштиради. Бошқарув мажлислари баённомаларидан кўчирмалар қуйидаги шахсларга тақдим этилади: 
· Мажбурий суратда Кузатув кенгаши ва тафтиш комиссияси раисларига;

· фақат Бошқарув Раисининг рухсатномаси билан аудитор ва бошқа мансабдор шахсларга;

· қонунчиликда кўзда тутилган вазиятларда бошқа шахс ва органларга (шу жумладан, давлат органларига).

5.4. Ижро этувчи орган томонидан Кузатувчи кенгаш ёки Акциядорларнинг умумий йиғилиши ҳал қилиши учун киритиладиган масалалар мажбурий тартибда Бошқарув мажлисида қабул қилинади.
VI. Акциядорлик жамият Бошқарув аъзоларининг масъулияти
6.1. Агар томонлардан бири акциядорлик жамияти бўлган битимлар тузилишида, Бошқарув аъзоларидан бири бундан манфаатдор бўлса, у бу ҳақида Бошқарув Раисига битим тузилишидан олдин хабар бериши шарт ва у кўрсатилган масала муҳокамаси ва қарор қабул қилинишида овоз бериши мумкин эмас.

6.2. Бошқарув аъзолари уларга хизмат вазифаси орқали тақдим этилган ваколатлардан, улар меҳнат муносабати билан боғланган юридик ва жисмоний шахсларнинг мақсад ва манфаатларида фойдаланиши мумкин эмас.
6.3. Бошқарув аъзолари жамият мулкини тасарруф этиш орқали шахсий даромад, фойда олиниши билан боғлиқ ҳаракатларга йўл қўймаслиги лозим..

6.4. Бошқарув аъзолари, ўзларининг бу вазифада ишлаб турган пайтларида, жамият томонидан ишлаб чиқарилаётган маҳсулот ёки кўрсатилаётган хизматлар сотилишига қийинчилик туғдириши мумкин бўлган корхоналарни таъсис этиш ёки таъсис этилишида иштирок этиш ҳуқуқига эга эмасдирлар. Бошқарув аъзоси Акциядорлик жамиятида лавозимга тайинланганда худди шундай корхоналардаги ўз иштирокини тўхтатиши ва бу тўхтатиш тўгрисида Акциядорлик жамияти Кузатув кенгашини хабардор қилмоги лозим.
6.5. Акциядорлик жамияти Бошқарув аъзолари ўз вазифаларини бажармаганлиги ёки зарур даражада бажармаганлиги, натижасида жамиятига етказилган зарар учун Ўзбекистон Республикасининг амалдаги қонун ҳужжатларига ва жамият Уставига мувофиқ акциядорлик жамиятига етказилган зарарни қоплаш бўйича тўлиқ ҳажмида акциядорлик жамияти олдида жавоб берадилар.
6.6. Бунда овоз беришда қатнашмаган ёки жамиятга зарар етказишга олиб келган қарорга қарши овоз берган ижро этувчи орган аъзолари жавоб бермайдилар. 
6.7. Жамият ёки жамиятнинг жойлаштирилган оддий акцияларининг ҳаммаси бўлиб камида бир фоизга эга бўлган акциядор (акциядорлар) жамиятга етказилган зарарларни қоплаш тўгрисида Бошқарув аъзоларига ёки акциядорлик жамияти Бошқарувининг айрим аъзоларига нисбатан даъво билан судга мурожаат этишга ҳақлидир.
